
Kominikasyon avek Pe Selés la, ki gen ladan priye nou yo ak enspirasyon li ba nou,
nesesé pou nou reziste anba tanpét ak eprév lavi yo.

Fre ak se byeneme m yo, nou sot tande bel mesaj maten an, e mwen konplimante chak
moun Ki te patisipe yo. Nou patikilyéman kontan pou n gen Elde Robert D. Hales avek
nou anko, ki refé kounyeya. Nou renmen ou, Bob.

Pandan m t ap reflechi sou sa m ta renmen di nou maten an, mwen te santi m pouse pou
pataje kék panse ak santiman ke m konsidere aplikab ak apwopriye. Mwen priye pou m
ka jwenn gidans nan sa m pral di yo.

M ap viv sou té sa a depi 84 an kounyeya. Pou w ba nou yon ide, mwen te fet nan menm
ane Charles Lindbergh te vole nan premye vol direk ki te soti Nouyok pou ale Paris a
poukont li nan yon ti avyon yon sél plas ak yon sél mote. Anpil bagay chanje depi 84 ane
sa yo. Depi lontan, moun ap vwayaje ale retou sou lalin. Anfét, bagay ki sete sélman
syans fiksyon aye yo vin tounen reyalite jodia. Epi, reyalite sa a, gras ak teknoloji epok
nou yo, chanje si vit ke nou apén arive suiv li---si n ap janm ka suiv li. Pou moun ki sonje
telefon kadran won pou vire Ie w ap fé nimewo yo ak machin pou atape amen yo,
teknoloji jodia plis pase enpresyonan.

Epi, bousol moral sosyete a ap chanje nan yon vites rapid tou. Konpotman ke otrefwa yo
te konsidere kom inapwopriye ak imoral vin non selman tolere kounyeya men akseptab
pou pifdo moun tou.

Mwen fek sot li nan Jounal Wall Street la yon atik ekri pa Jonathan Sacks, gwo rabi
Anglete a. Pami tout 0t bagay, li ekri: “Nan preske tout sosyete oksidantal yo, te gen yon
revolisyon moral ki te pwodui nan ane 60 yo, yon abandon total tout rég tradisyonél pou
frennen konpotman yo. Gwoup Beatles la te chante: ‘All you need is love’ (tout sa nou
bezwen se lanmou). Yo te abandone kod moral Jideo Kretyen an. Nan plas li te vin gen



[pwoveb]: [F€] tout sa ki mache pou ou. Yo te reekri Dis Komandman yo fé yo tounen
Dis Sigesyon Kreyativ.”

Rabi Sacs te kontinye di:

“Nou gaspiye kapital moral nou an avék menm neglijans nou gaspiye kapital finansye
nouan...

“Gen anpil gwo kote [nan mond lan] kote relijyon se yon bagay lepase e pa gen okenn
vwa pou konteste kilti ki ankouraje yon moun achte, depanse, mete, egzibe, paske |
merite li a. Mesaj la seke moralite pasedmod, konsyans se pou moun ki féb, epi
komandman ki alamode la se ‘Pa kite yo kenbe ou.””*

Fré m ak sé m yo, bagay sa a, malerezan, dekri pifo nan mond lan ki antoure nou an. Eske
se pou nou leve men nou anle an dezespwa ap mande kijan n ap janm rive siviv nan yon
mond konsa? Non. Anfet, nou gen levanjil Jezikri a nan lavi nou, epi nou konnen ke
moralite pa pasedmod, konsyans nou toujou la pou gide nou, epi nou responsab aksyon
nou yo.

Menmsi mond lan ap chanje, Iwa Bondye yo rete konstan. Yo pa chanje; yo pa p janm
chanje. Dis Komandman yo se egzakteman sa yo ye a: komandman. Se pa sigjesyon yo
ye. Y0 0si nesesé nan tout sans jodia ke jan yo te ye le Bondye te voye yo bay pitit
Izrayel yo. Si nou pran tan pou n koute, n ap tande eko vwa Bondye, k ap pale avek nou
la a kounyeya:

“Piga nou gen 10t bondye pase mwen se¢lman.

“Piga nou f¢ okenn estati ni imaj taye..........

“Piga nou sévi mal ak non Senyé¢ Bondye nou an........

“Toujou sonje jou Saba a pou nou sanktifye li.........

“Respekte manman nou ak papa nou...

“Piga nou touye moun.

“Piga nou fe adilte.

“Piga nou vole.

“Piga nou rann fo temwaya,. ...

“Piga nou gan lanvi.”
Kod moral nou an definitif; li pa negosyab. Nou jwenn ni non sélman nan Dis
Komandman yo men nan Diskou sou Mon nan tou, ke Sove a te ba nou le L t ap mache

sou té a. Nou jwenn ni nan tout anseyman L yo. Nou jwenn ni nan pawol revelasyon
modeén yo.



Papa nou Ki nan syel se menm nan ye, jodia, ak pou tout tan. Pwofét Momon di nou ke
Bondye “enchanjab depi nan leténite jouk nan tout leténite”® Nan mond sa a kote préske
tout bagay sanble ap chanje, konstans li se yon bagay nou ka repoze sou li, yon ankraj ke
nou ka kenbe fém pou sekirite, pou dlo danjere pa pote nou ale.

Nou gen dwa gen enpresyon pafwa ke moun yo nan mond lan ap amize yo plis pase nou.
Keék nan nou ka petet santi nou limite pa kod konduit ke nou menm nou genyen nan
Legliz la. Men, fre m ak sé m yo, m ap deklare nou, ke pa gen anyen ki ka pote plis lajwa
nan lavi nou ni plis lape nan nanm nou, pase Lespri a ke nou ka genyen an 1é n ap suiv
Soveé a ak respekte komandman | yo. Lespri sa a pa kapab prezan nan kalite aktivite si
anpil moun nan mond lan ap patisipe yo. Apot Pol te deklare verite sa a: “Lom natirel pa
resevwa bagay Lespri Bondye yo; paske, pou li, se pawol moun fou yo ye; ni li pa kapab
konprann yo, paske se Lespri ki kapab f& 1 diséne yo.”* Tém “lom natirél” la kapab
deziyen nenpot nan nou si nou pémet tét nou vin sa.

Nou bezwen vijilan nan yon mond ki si grandman elwaye de bagay espirityel yo. Li
enpotan pou nou rejte tout sa ki pa konfom avek prensip nou yo, pou n refize abandone
nan pwosesis la sa nou pi plis dezire a: lavi etenel nan wayom Bondye a. Tanpét yo ap
toujou fé raj nan pot nou tanzantan, paske yo se yon pati nou pa ka anpeche nan
eksperyans nou nan motalite a. Men, nou ap pi byen ekipe pou afwonte yo, pou tire leson
nan yo, ak pou simonte yo si nou gen levanjil la kom fondasyon lavi nou ak lanmou Sové
a nan ke nou. Pwofét Ezayi te deklare: “Zev lajistis la se lapé; fwi lajistis se repo ak
sekirite pou tout tan.”

Kom mwayen pou nou han mond lan men pa fé pati mond lan, li nesese pou nou
kominike avek Papa nou ki nan syél la atrave lapriye. Li vle nou fe sa; | ap reponn priye
nou yo. Sové a mande nou, jan sa ekri nan 3 Nefi 18 la, pou nou “veye, priye tout tan pou
nou pa tonbe nan tantasyon; paske Satan vle pran nou ...

“Se poutet sa nou dwe toujou priye Papa a nan non m;

“E l nen (‘)t ba a kl .iS nou mande Papa a nan non m Si nou kWé n ap resevwa l ade n
’ ’
ap resevwa 1.”6

Mwen te akeri temwayaj mwen sou pouvwa lapriyeé leé m te gen preske douzan. Mwen t
ap travay di pou m te fe yon ti lajan e m te reyisi ekonomize senk dola. Sete pandan Gwo
Depresyon an, kote senk dola sete yon bon ti kob, patikilyéman pou yon tigason douzan.
Mwen te bay papa m tout monnen m te genyen yo, ki te total senk dola, epi li te ban m
yon biye 5 dola. Mwen konnen te gen yon bagay presi m te planifye pou m te achte avek
senk dola a, malgre ke apre tout ane sa yo, mwen pa ka sonje kisa | te ye. Mwen sélman
sonje kijan lajan sa a te enpotan pou mwen.

Nan epok la, nou pat gen machin alave, konsa, chak semén, manman m te konn voye m
al pote rad nou ki te bezwen lave yo nan yon lavri kote yo te konn lave rad. Apre de twa
jou, yo te voye yon pil sa nou te rele “rad mouye” retounen ba nou epi manman m te
konn mete yo seche sou liy nan lakou a.

Mwen te mete biye senk dola m nan nan poch pantalon mwen. Jan nou ka siman devine,
yo te voye pantalon an al nan lesiv avek kob la nan poch li. Le m te reyalize sa k te rive a,
mwen te santi m malad ak enkyetid. Mwen te konnen ke yo te toujou verifye poch yo
anvan yo lave yo. Si yo pa t dekouvri kob m nan epi rekipere li nan lé sa a, mwen te



konnen ke sa te preske seten ke lajan an t ap tonbe soti nan poch la nan lavaj la epi yon
moun K ap travay yo t ap pran li san | pa gen okenn ide sou moun pou | voye lajan an
retounen bay, si jame li ta anvi remet li. Chans pou m te we senk dola m nan retounen an
te piti anpil, yon bagay ke manman m te konfime pou mwen le m te di I mwen te kite
lajan an nan poch mwen.

Mwen te vle lajan sa a; mwen te bezwen lajan sa a; mwen te travay di pou m te fé lajan sa
a. Mwen te reyalize ke te gen selman yon bagay mwen te ka fé. Nan dezespwa, mwen te
vire vé Papa m ki nan syel la e mwen te priye li pou | kenbe kob la an sekirite nan poch
pantalon an jiskaske rad mouye yo te retounen.

De long jou apre, konesan ke | te préske lé pou machin ki t ap livre rad yo te pote lesiv
nou an, mwen te chita bo fenet la, ap tann. Pandan machin nan t ap vire vini nan koub la,
ké m t ap bat fo. Osito ke rad mouye yo te antre nan kay la, mwen te gripe pantalon m
nan e m te kouri al nan chanm mwen. Mwen te foure men m ki te tou ap tranble nan poch
la. Le m pa t jwenn anyen imedyatman, mwen te panse tout bagay te pedi. Epi, dwet
mwen te touche biyé senk dola mouye a. Pandan m t ap rale | soti nan poch la, mwen te
santi yon pwofon soulajman. Mwen te ofri yon priyé rekonesans sense bay Papa m ki nan
syel la, paske m te konnen ke li egzose priyé m nan.

Depi epok Iwenten sa a, mwen resevwa repons pou yon kantite priyé m pa ka konte. Pa
gen yon jou k pase pou m pa kominike avek Pé Seles la atrave lapriye. Se yon relasyon m
renmen anpil, sa li m t ap literalman pedi. Si aktyélman nou pa gen kalite relasyon konsa
avek Papa nou ki nan syel la, mwen egzote nou pou nou travay nan bi sa a. Si nou fe sa, n
ap resevwa enspirasyon ak direksyon Li nan lavi nou, ki nesese pou nou chak la a si nou
bezwen siviv espirityélman pandan sejou nou sou te a. Kalite enspirasyon ak gidans sa a
se don Li bay gratis si nou selman chéche yo. Ala trezo yo ye!

Mwen toujou santi imilite ak rekonesans 1é Papa m ki nan syél la kominike avék mwen
atrave enspirasyon Li. Mwen aprann rekonét li, kwe nan li, epi suiv li. Anpil fwa, mwen
konn resevwa kalite enspirasyon sa yo. Yon eksperyans ase esktraodiné te pase an Out
1987 pandan konsekrasyon Tanp Francfort la, nan Almay. Prezidan Ezra Taft Benson te
avek nou pou preyme oubyen dezyém jou konsekrasyon an men li te retounen lakay li,
epi konsa mwen te gen opotinite pou dirije sesyon ki te rete yo.

Nan Samdi nou te gen yon sesyon pou manm Olande yo ki te nan distri Tanp Francfort la.
Men te abitye anpil avek youn nan gwo dirijan nou te genyen nan Hollande yo, Fre Peter
Mourik. Jis anvan sesyon an, mwen te santi enspresyon klé ke m ta dwe envite Frée
Mourik pou pale avek manm Olandé yo pandan sesyon an e ke, anfét, li ta dwe premye
oraté a. Etandone ke m pa t wé li nan tanp la jou maten sa a, m te pase yon not bay Eldé
Carlos E. Asay, Prezidan zon nou an, pou m te mande | si Peter Mourik te nan asistans la
nan sesyon sa a. Jis anvan pou m te kanpe pou komanse sesyon an, mwen te resevwa yon
not an retou nan men Eldé Asay ki te di m ke Fré Mourik pa t la nan asanble a, li te okipe
yon 0t kote, e li te planifye pou vini nan sesyon konsekrasyon tanp lan nan jou apre a
avek pye milité yo.

Pandan m te kanpe sou ché a pou swete moun yo byenveni ak pou prezante pwogram
nan, mwen te resevwa enspirasyon kle anko ke mwen te dwe anonse ke Peter Mourik se t
ap premye oraté nou. Sa te alankont tout enstenk mwen paske mwen te fék sot tande Eldé
Asay di ke Fré Mourik te definitivman pa t nan tanp lan. Sepandan, konfyan nan



espirasyon m nan, mwen te anonse prezantasyon koral la, priye a, epi mwen te anonse ke
premye oraté nou se t ap Fré Peter Mourik.

Pandan m t ap tounen al chita, mwen te voye je sou Eldé Asay e mwen te we sou figi li ke
| te panike. Nan apre li te di m ke 1é m te anonse Fre Mourik t ap premye orate a, li pat
ka kwe sa | te tande a. Li te di li te konnen ke m te resevwa not liaepimte lili,elipat
ka konprann poukisa mwen te kanmem anonse ke Fré Mourik ta pral pale, konesan ke i
pa t okenn kote nan tanp lan.

Pandan tan tout bagay sa yo t ap pase, Peter Mourik te nan yon reyinyon nan biwo zon
nan nan Porthstrasse. Pandan reyinyon an t ap avanse, li te toudenkou vire gade Eldé
Hawkes, ki te Reprezantan Rejyonal 1€ sa a, epi | te mande 1: “Konbyen tan ou ka pran
pou mennm Vit nan tanp lan?”

Eldé Hawkes, ki te koni kom yon moun ki kondi vit nan ti machin espo li a, te reponn:
“Mwen ka mennen ou nan 10 minit! Men poukisa ou bezwen al nan tanp lan?”

Fré Mourik te admet ke li pa t konn poukisa li te bezwen ale nan tanp lan men li te santi
ke | ta dwe ale. Yo toude te derape imedyatman pou ale nan tanp lan.

Pandan koral mayifik la t ap chante a, mwen t ap gade tout kote, nan panse ke nan nenpot
ki moman mwen t ap we Peter Mourik. Mwen pat we li. Men, sa k te remakab, mwen pa
t panike. Mwen te gen yon bon asirans ke tout bagay t ap byen.

Fré Mourik te antre nan pot devan tanp lan egzakteman nan moman priye ouvéti at ap
fini, li pot ko janm konnen poukisa li te la. Pandan I t ap kouri antre nan koulwa a, li te
W€ mwen nan aparey retransmisyon an ¢ li te tande m anonse: “Kounyeya nou pral tande
Fré Peter Mourik.”

Eldé te grandman etone Ié | te wé Peter Mourik te imedyatman antre nan sal la epi vin
pran plas sou cheé a.

Apre sesyon an, Fré Mourik avek mwen t ap pale sou sa k te pase anvan opotinite sa a
pou | te pale a. Mwen te reflechi sou enspirasyon mwen te resevwa a jou sa a non selman
mwen menm, men Fré Peter Mourik tou. Eksperyans remakab sa a te vin tounen yon
temwayaj inebranlab pou mwen sou enpotans pou yon moun rete diy pou resevwa kalite
enspirasyon konsa epi apresa kwe nan li---epi suiv li---1e | vini. Mwen konnen san okenn
dout ke Senye a te bezwen pou moun ki te prezan yo nan sesyon sa a han konsekrasyon
Tanp Franckfort la te tande temwayaj puisan ak touchan sévite li, Fré Peter Mourik.

Fre ak se byeneme m yo, kominikasyon avék Papa nou ki nan Syél la---enkli priyé nou fe
li ak enspirasyon li ba nou---nesesé pou nou ka kanpe devan tanpét ak eprev lavi yo.
Senyée a envite nou: “Pwoche kote m epi m ap pwoche kote nou; chéche m avek dilijans
epi n ap jwenn mwen.”” Si nou & sa, n ap santi Lespri Li nan lavi nou, k ap ba nou dezi
ak kouraj pou nou kanpe fém ak solid nan lajistis---pou nou “rete nan kote ki sen, epi pa
kite moun deplase nou.”

Pandan ke van chanjman mond lan yo ap soufle tout bo kote nou, epi sans moral sosyete
nou an ap dezentegre devan je nou yo, Se pou nou sonje pwomes presye Senye a fé moun
ki mete konfyans nan Li yo: “Nou pa bezwen pe. Mwen la avek nou! Nou pa bezwen kite



anyen ba nou ke sote. Se mwen menm ki Bondye nou. M ap ba nou fos; m ap ede nou. M
ap soutni nou ak fos ponyeét mwen ki pa janm pedi batay.”9

Ala yon pwomes! Mwen senseman priye pou benediksyon sa a vin pa nou, nan non sakre
Senye ak Sové nou an, Jezikri, amen.

Not

1. Jonathan Sacks, “Reversing the Decay of London Undone,”Wall Street Journal,
20 Out 2011. Not: Lord Sacks is the chief rabbi of the United Hebrew Congregations of
the Commonwealth.

